ШАРТНОМА ШАКЛИ
Вокал чолғу асбоблари ва овоз кучайтиргич жиҳозларини харид қилиш
 тўғрисидаги ________ -сонли ШАРТНОМА

Самарканд шаҳар







2022 й «___» _________.

“ ___________________________________________”  _________ кейинги ўринларда ”Бажарувчи” деб юритилади. Ўзининг устави асосида иш юритувчи директори  __________________________________. номидан, бир томондан ва Ўзбекистон Республикаси Ёшлар ишлари агентлиги Самарканд вилояти бошкармаси кейинги ўринларда “Буюртмачи” деб юритилади, ўзининг низоми асосида иш юритувчи бошқарма бошлиғи Х.М.Тухтаев  номидан, иккинчи томондан мазкур шартномани қуйидагилар ҳақида туздилар : 

I. ШАРТНОМА ПРЕДМЕТИ

1.1. Ушбу шартноманинг предмети “Давлат ҳисобидан юридик ёрдам кўрсатадиган адвокатларни электрон танлаш” тизими (кейинги ўринларда –“электрон тизим”) электрон тизимини ишлаб чиқиш ҳисобланади. 

1.2. Ишларнинг тўлиқ ҳажми ушбу шартноманинг 1-иловасида кўрсатилган 
ва шартноманинг ажралмас қисми ҳисобланадиган Ишларни бажаришнинг календарь режасига мувофиқ учта босқичдан иборат.

1.3. Ишларни бажариш муддати ушбу шартноманинг 3-бўлимига мувофиқ Бажарувчи томонидан Буюртмачига олдиндан тўлов олинган пайтдан бошлаб 7 кунни ташкил қилади.

II.Тарафларнинг ҳуқуқ ва мажбуриятлари

2.1. Бажарувчининг мажбуриятлари:
2.1.1. Ушбу шартнома доирасида Ишларни бажаришнинг календарь режасига мувофиқ барча ишларни тўлиқ ҳажмда ва белгиланган муддатларда бажариш.

Ҳар бир босқич бўйича ишлар Тарафлар томонидан Ишларни топшириш-қабул қилиш далолатномаси имзоланганидан кейин бажарилган ҳисобланади.

2.1.2. Шартнома бўйича ишларни Ўзбекистон Республикасининг амалдаги норматив-ҳуқуқий ҳужжатларига тўлиқ мувофиқ ҳолда бажарилишини таъминлаш.

2.1.3. Бажарилган ишларда аниқланган барча камчиликлар ва хатоларни Буюртмачи билан келишилган муддатда ўз ҳисобидан бартараф этиш.

2.1.4. Ишлар якуни бўйича дастурнинг барча кириш кодлари (исходные коды) Буюртмачига тақдим этиш.

Лойиҳани қабул қилиш жараёнида қуйидаги ишлар амалга оширилади:

• тизимларнинг дастлабки синовлари;

• камчиликларни бартараф этиш;

• тизимни қабул қилиш синовлари;

• тизимда ишлаш бўйича ўқитиш;

• тизимдан фойдаланиш тартибини ишлаб чиқиш ҳамда тақдим этиш;

• Дастур кодини Буюртмачига ўтказиш.

Aхборот тизимларини текшириш ва қабул қилиш Буюртмачи жойлашган жойда амалга оширилади. Тизимни қабул қилиш шарти шундан иборатки, тизим тайёр (подключ) асосида тайёрланиши керак.

Ишларни босқичлар бўйича қабул қилиш учун талаблар:

• жалб қилинган томонлар: Буюртмачи ва Бажарувчи;

• жой: мижознинг биноси.

Лойиҳани амалга ошириш бўйича ишлар томонлар қабул қилиш тўғрисидаги далолатнома имзолаганидан кейин тугалланган ҳисобланади.

2.2. Бажарувчининг ҳуқуқлари:

2.2.1. Ишларни Буюртмачи билан келишилган ҳолда муддатидан илгари бажариш.

2.2.2. Ушбу шартнома бўйича ишларни (ёки уларнинг қисмларини) бажариш учун мутахассислар ва экспертларни ҳамда бошқа ташкилотларни жалб қилиш;

2.3. Буюртмачининг мажбуриятлари:
2.3.1. Бажарувчи томонидан электрон тизимини яратиш, тажриба синовидан ўтказиш ва фойдаланишга топшириш учун зарур бўлган маълумот ва бирламчи маълумотлар ҳамда бошқа зарур материалларни ўз вақтида олинишига ўз ваколати доирасида кўмаклашиш.
2.3.2. Ушбу шартнома бўйича ишларни бажариш давомида тезқор қарорларни қабул қилиш учун ушбу шартнома имзоланган пайтдан бошлаб 3 (уч) иш куни ичида Буюртмачи номидан ваколатли вакилни ёзма шаклда тайинлаш. Буюртмачи вакилининг ваколатига ушбу шартнома бўйича ишларни бажаришга тегишли бўлган сўровлар ёки Тарафларнинг мурожаатларига сўров ёки Тарафлардан мурожаат келиб тушган пайтдан бошлаб 3 (уч) иш куни ичида ёзма ёки электрон шаклда жавоб тайёрлаш киради.

2.3.3. Заруратга кўра, ушбу шартнома бўйича ишлаб чиқилаётган ҳужжатларни ўзининг таркибий тузилмаларида ва тегишли вазирлик ҳамда идораларда келишилишини таъминлаш.

2.3.4. Бажарувчига техник вазифа, талаблар, электрон тизимида акс эттириладиган шакллар ва ҳисоботлар тақдим этилишини таъминлаш.
2.3.5. Ушбу шартноманинг 4.1-бандида кўрсатилган ҳисоботга оид Бажарувчи томонидан тақдим этилган ҳужжатларни ўз вақтида кўриб чиқиш.

2.3.6. Ишларни бажариш муддатлари мувофиқлаштирилишини, бажариладиган ишлар бўйича оралиқ ва якуний натижаларга эришилишини назорат қилинишини таъминлаш.

2.4 Буюртмачининг ҳуқуқлари:
2.4.1. Шартнома бўйича бажарилаётган ишлар жараёнини ва сифатини доимий асосда текшириш.

III. Шартноманинг умумий баҳоси ва ҳисоб-китоб қилиш тартиби

3.1. Ушбу шартноманинг умумий баҳоси мазкур шартноманинг ажралмас қисми ҳисобланадиган 
2-иловасида кўрсатилган нархларни келишиш баённомасига мувофиқ ҚҚСсиз 
_____________________ (________________________________________________________________) сўмни ташкил қилади. Бунда Буюртмачи томонидан Бажарувчига аввал тақдим этилган техник вазифадан ташқари қўшимча талаблар қўйилганда, қўшимча иш ҳажмларини ҳисобга олган ҳолда ушбу шартномага қўшимча келишув тузилади.

3.1.1. Буюртмачи ушбу шартнома кучга кирган пайтдан бошлаб 5 (беш) банк куни ичида Бажарувчининг ҳисоб рақамига шартнома умумий баҳосининг 30%, яъни ҚҚСсиз _________________ (___________________________) сўм миқдорида олдиндан тўловларни ўтказиб беради.

3.2. Буюртмачи Тарафлар томонидан ҳисобварақ-фактура ва ишларни топшириш-қабул қилиш далолатномаси имзоланган пайтдан бошлаб Бажарувчининг ҳисоб рақамига бажарилган ишларнинг ҳар бир босқичи бўйича Ишларни бажаришнинг календарь режасига мувофиқ олдиндан ўтказилган тўловлар суммасини чегирган ҳолда 10 (ўн) банк куни ичида ўтказиб беради.

IV. Ишларни топшириш ва қабул қилиш тартиби

4.1.
Ҳар бир босқич бўйича ишлар якунланиши билан Бажарувчи бир иш куни ичида Буюртмачига бажарилган ишлар далолатномаларини, ҳисобварақ-фактураларни ва бажарилган ишлар ҳақидаги ҳисоботларни тақдим этади.

4.2.
Буюртмачи ушбу шартноманинг 4.1-бандида кўрсатилган ҳужжатларни олган кундан бошлаб 5 (беш) календарь кун ичида Бажарувчига имзоланган бажарилган ишлар далолатномалари ва ҳисобварақ-фактураларни юбориши, Буюртмачи эса Бажарувчи томонидан бажарилган ишларни қабул қилишдан бош тортганда Буюртмачи Бажарувчига 
10 (ўн) календарь кун ичида бош тортиш сабабларини асослантирган ҳолда жавоб юбориши лозим.

4.3.
Бажарилган ишларда камчиликлар аниқланганда Бажарувчи аниқланган камчиликларни ва/ёки номувофиқликларни Буюртмачи билан келишилган муддатларда бартараф этиш ёхуд Буюртмачи билан келишилган ҳолда Буюртмачининг ҳисоб рақамига лозим даражада бажарилмаган (сифатсиз ёки яроқсиз) деб топилган ишлар қисми учун тўланган пул маблағлари суммасини тегишли органларнинг салбий хулосаси олинган кундан бошлаб 5 (беш) банк куни ичида қайтариш мажбуриятини олади

V. Махфийлик

5.1. Ошкор этувчи Тараф – олувчи Тарафга махфий маълумотларни ошкор этувчи Буюртмачи.

5.2. Олувчи Тараф – бошқа Тарафдан – Буюртмачидан махфий маълумотни олувчи Бажарувчи.

5.3. Тарафлар ушбу шартнома шартлари ва мазкур шартномани тузиш, бажариш 
ва бекор қилиш жараёнида Тарафлар ўртасида айирбошланган ҳар қандай маълумот ушбу шартноманинг амал қилиши муддатида ва мазкур шартнома бекор қилинганидан кейин 3 (уч) йил давомида (агар Ўзбекистон Республикаси қонунчилигида бошқача муддат белгиланган бўлмаса) махфий маълумот бўлиб ҳисобланиши ҳақида келишиб олдилар. 

Махфий маълумотни олувчи Тараф (Бажарувчи) бундай маълумотни ошкор қилувчи Тараф (Буюртмачи)нинг олдиндан ёзма розилигини олмасдан ушбу шартнома шартлари 
ва мазкур шартномани тузиш, бажариш ва бекор қилиш жараёнида ошкор қилувчи Тарафдан олинган ҳар қандай маълумотни ошкор қилмаслик мажбуриятини олади. Ҳар қандай махфий маълумот учинчи шахсга бундай розилик билан ошкор этилганида, бундай маълумотни олувчи ва учинчи шахсга ошкор қилувчи Тараф учинчи шахс бундай махфий маълумотни шартноманинг ушбу бўлимида назарда тутилган ўхшаш шартларда махфийлигини сақлаш мажбуриятини олишини кафолатлаши шарт.

VI. Шартномани ўзгартириш ва бекор қилиш тартиби

6.1. Асосида ушбу шартнома тузилган шартлар Ўзбекистон Республикаси қонунчилигига мувофиқ Тарафлар ўртасидаги келишувга кўра ўзгартирилиши мумкин. 

6.2. Шартнома бўйича мажбуриятларни бажаришдан бир томонлама бош тортиш 
ва ушбу шартнома шартларини бир томонлама ўзгартиришга йўл қўйилмайди. 

6.3. Ушбу шартнома Тарафлар келишувига кўра ўзгартирилиши ёки бекор қилиниши мумкин. Шартномани ўзгартириш ёки бекор қилиш ёзма шаклда расмийлаштирилади ва Тарафлар томонидан имзоланади.

6.4. Шартнома Тарафлардан бирининг талабига кўра бошқа Тараф шартномани жиддий равишда бузган тақдирда суд қарорига асосан ўзгартирилиши ёки бекор қилиниши мумкин. Тарафлардан бирининг шартномани бузиши иккинчи тарафга у шартнома тузишда умид қилишга ҳақли бўлган нарсадан кўп даражада маҳрум бўладиган қилиб зарар етказиши шартномани жиддий бузиш ҳисобланади.
6.5. Бир тараф шартномани ўзгартириш ёки бекор қилиш ҳақидаги таклифга иккинчи тарафдан рад жавоби олганидан кейингина шартномани ўзгартириш ёки бекор қилиш ҳақидаги талабни судга тақдим этиши мумкин.

VII. Тарафларнинг жавобгарлиги

7.1. Ишларни бажариш кечиктирилган ёки бажарилмаган тақдирда, Бажарувчи Буюртмачига ҳар бир кечиктирилган кун учун мажбуриятнинг бажарилмаган қисмининг 0,5 фоизи миқдорида пеня тўлайди, аммо пенянинг умумий миқдори бажарилмаган ишлар баҳосининг 50 фоизидан ошмаслиги керак. Пеняни тўлаш шартнома мажбуриятларини бузган тарафни шартномани тўғри бажаришдан ва ишларни кечиктириш ёки бажармаслик оқибатида етказилган зарарни қоплашдан озод қилмайди.

7.2. Бажарилган ишлар учун тўловни ўз вақтида тўламаган тақдирда, Буюртмачи Бажарувчига ҳар бир кечиктирилган кун учун муддати ўтган тўлов суммасининг 0,4 фоизи миқдорида, лекин муддати ўтган тўлов миқдорининг 50 фоизидан кўп бўлмаган миқдорда пеня тўлайди.

7.3. Тарафларнинг ушбу шартномада кўрсатилмаган жавобгарлик чоралари Ўзбекистон Республикасининг “Хўжалик юритувчи субъектлар фаолиятининг шартномавий-ҳуқуқий базаси тўғрисида”ги қонунига мувофиқ қўлланилади.

7.4. Неустойкани тўлаш Тарафларни ушбу шартнома бўйича зиммасига юкланган мажбуриятларни бажаришдан озод қилмайди.
VIII. Низоларни ҳал қилиш тартиби

8.1. Томонлар ўртасида ушбу шартномадан келиб чиқадиган низолар томонлар ўртасида музокаралар йўли билан ҳал қилинади.

8.2. Томонлар ўртасидаги музокаралар йўли билан ҳал қилинмаган низолар Тошкент туманлараро иқтисодий судида ҳал қилинади.

IX. Форс-мажор ҳолатлари 

9.1. Тарафлар ушбу шартнома бўйича мажбуриятларни қисман ёки тўлиқ бажарилмаганлиги учун, агар мажбуриятларни бажармаслик енгиб бўлмас куч, яъни ушбу шартнома тузилганидан кейин келиб чиққан ва Тараф олдиндан кўра билмаган ва оқилона чоралар билан бартараф этолмайдиган фавқулодда ҳолатлар билан боғлиқ ҳолатлар оқибатида келиб чиққан бўлса, жавобгарликдан озод қилинади. Енгиб бўлмас куч билан боғлиқ ҳолатлар қаторига ёнғин, сув тошқини, ер силкиниши, бошқа табиий офатлар, давлат ҳокимияти ва бошқаруви органларининг ҳужжатлари, шунингдек, ушбу шартнома бўйича мажбуриятлар бажарилишига тўсқинлик қилувчи қонунчиликдаги ўзгаришлар киради. Енгиб бўлмас куч билан боғлиқ ҳолатлар белгиланган тартибда тасдиқланади.

9.2. Енгиб бўлмас куч билан боғлиқ ҳолатлар келиб чиққанда унинг таъсирига тушган Тараф биринчи имконият бўлиши билан ушбу ҳолатлар ҳақида бошқа Тарафни зудлик билан ёзма шаклда хабардор қилиши шарт. Хабарнома енгиб бўлмас куч билан боғлиқ ҳолатлар тавсифи ва Тараф томонидан ушбу шартнома бўйича мажбуриятларини бажариш имкониятига таъсирини баҳолашни ҳамда бундай мажбуриятларни бажаришнинг тахминий муддатларини ўз ичига олиши зарур. Тарафлар томонидан ушбу шартнома бўйича мажбуриятларни бажариш муддати ушбу мажбуриятларни бажаришга тўсқинлик қилувчи енгиб бўлмас куч билан боғлиқ ҳолатлар ва уларнинг оқибати амал қиладиган муддатга узайтирилади. 

9.3. Енгиб бўлмас куч билан боғлиқ ҳолатлар тугаши билан тегишли Тараф ушбу мажбуриятларни бажаришга тўсқинлик қилувчи енгиб бўлмас куч билан боғлиқ ҳолатлар ва уларнинг оқибати тугаган кундан бошлаб уч иш кунидан кечиктирмасдан бошқа Тарафни ёзма шаклда хабардор қилиши шарт. Хабарномада ушбу шартнома бўйича мажбуриятларини бажариш мўлжалланаётган муддат кўрсатилган бўлиши шарт.

9.4. Енгиб бўлмас куч билан боғлиқ ҳолатлар ва уларнинг оқибати олтий ой давомида кетма-кет рўй берса, ҳар қандай Тараф бошқа Тарафни шартномани бекор қилиниши мўлжалланаётган муддатдан ўн иш кунидан аввал огоҳлантириб ушбу шартномани бир томонлама бекор қилиши мумкин. Тарафлар енгиб бўлмас куч билан боғлиқ ҳолатлар туфайли шартномани бекор қилиш натижасида кўриши мумкин бўлган ҳар қандай зарарни камайтириш бўйича барча оқилона чораларни кўрадилар.

X. КОРРУПЦИЯГА ҚАРШИ КУРАШИШ

10.1. Ушбу шартнома бўйича ўз мажбуриятларини бажараётганда Тарафлар, уларнинг шериклари, ишчилари ёки воситачилари ҳар қандай ноқонуний устунликларга ёки бошқа ноқонуний мақсадларга эришиш учун бевосита ёки билвосита пул маблағлари ёки қимматликларни тўлашни амалга оширмайди. 

10.2. Ушбу шартнома мажбуриятларини бажараётганда Тарафлар, уларнинг шериклари, ишчилари ёки воситачилари пора бериш/олиш, тижорий пора олиш, шунингдек амалдаги қонунчилик ва халқаро ҳужжатларнинг талабларини бузадиган ҳаракатларни амалга оширмайдилар. Жиноий йўл билан топилган даромадларни легаллаштиришга қарши курашишга оид халқаро ҳужжатлар талабларини бузилиши каби ҳаракатларни амалга оширмайди.

10.3. Ушбу шартнома Тарафларининг ҳар бири бошқа Тарафнинг ходимларини ҳар қандай тарзда рағбатлантиришдан, шу жумладан пул маблағлари, совғалар бериш, уларга иш (хизматлар)ни бепул бажариши ва ушбу бандда кўрсатилмаган бошқа усуллар билан ходимнинг рағбатлантирувчи томон фойдасига ҳар қандай ҳаракатларни содир этишдан бош тортади.

Ходимнинг уни рағбатлантирувчи томон фойдасига амалга оширган ҳаракатлари деганда қуйидагилар тушунилади:

- бошқа контрагентлар билан таққослаганда асоссиз устунликларни тақдим этиш;

- ҳар қандай кафолатлар билан таъминлаш;

- амалдаги тартиб-таомилларни тезлаштириш;

- ходим томонидан ўз вазифалари доирасида амалга ошириладиган, аммо Томонлар ўртасидаги муносабатларнинг шаффофлиги ва очиқлиги тамойилларига зид бўлган бошқа ҳаракатлар.

10.4. Агар Тарафлардан бири мазкур шартноманинг 3-иловасида келтирилган коррупцияга қарши курашиш шартларини бузган ёки бузиши мумкин деб гумон қилса, иккинчи Тарафни ёзма равишда хабардор қилишга мажбур. Ёзма хабарномадан сўнг, тегишли Тараф ушбу Шартнома бўйича мажбуриятларнинг бажарилишини бузилиш содир бўлмаганлиги ёки содир бўлмаслиги тасдиқлангунга қадар тўхтатиб туришга ҳақли. Ушбу тасдиқ ёзма хабарнома юборилган кундан бошлаб 5 (беш) иш куни ичида юборилиши керак.

10.5. Ёзма хабарномада Тараф контрагент, унинг шериклари, ишчилари ёки воситачилари томонидан ушбу шартлар ва қоидаларнинг бузилганлиги ёки бузилиши мумкинлигини ишончли тарзда тасдиқлайдиган ёки асослаши мумкин бўлган фактларга таяниши ёки тегишли материалларни тақдим этишга мажбур, яъни пора олиш/бериш, тижорий пора олиш, шунингдек амалдаги қонунчилик ва жиноий фаолиятдан олинган даромадларни легаллаштиришга қарши кураш бўйича халқаро ҳужжатлар талабларини бузадиган ҳаракатлар асослантирилиши лозим.

10.6. Шартноманинг тарафлари коррупциянинг олдини олиш чораларини кўриш тартиб-таомилларини тан олади ва уларга риоя этилишини назорат қилади. Бунда Тарафлар коррупциявий фаолият билан шуғулланиши мумкин бўлган контрагентлар билан ишбилармонлик муносабатлари хавфини минималлаштириш, шунингдек, коррупциянинг олдини олиш мақсадида бир-бирига ўзаро ёрдам бериш учун оқилона ҳаракатларни амалга оширадилар. Шунингдек, Тарафлар коррупциявий фаолиятга Тарафларнинг иштироки хавфини олдини олиш мақсадида текширувлар ўтказиш тартиб-таомилларини амалга оширилишини таъминлайдилар.

10.7. Тарафлар ўзларининг содир этилиши мумкин бўлган ноқонуний хатти-ҳаракатлари ва ушбу шартноманинг коррупцияга қарши курашиш шартларининг бузилиши контрагентнинг ишончлилиги рейтингини пасайтиришидан тортиб ушбу шартноманинг бекор қилинишигача бўлган нохуш оқибатларга олиб келиши мумкинлигини тан олади.

10.8. Тарафлар махфийлик тамойилларига риоя қилган ҳолда ушбу шартномани бажариш доирасида келтирилган фактлар бўйича тегишли тартиб-таомиллар амалга оширилишини ва амалий қийинчиликларни бартараф этиш ва юзага келиши мумкин бўлган низоли вазиятларнинг олдини олиш бўйича самарали чораларни қўллашни кафолатлайдилар.

10.9. Тарафлар ушбу шартноманинг коррупцияга қарши курашиш шартларини бажариш бўйича тўлиқ махфийликни, шунингдек, талаблар бузилганлиги фактлари тўғрисида хабар берган Тараф учун ҳам, шунингдек, хабар берган Тарафнинг ходимлари учун ҳам салбий оқибатлар келтирмаслигини кафолатлайдилар.

XI. Якунловчи шартлар

11.1. Ушбу шартнома билан тартибга солинмаган барча масалалар Ўзбекистон Республикаси қонунчилигига мувофиқ тартибга солинади.
11.2. Ушбу шартнома Тарафлар томонидан имзоланганидан кейин кучга киради 
ва 2021 йил 31 декабргача ҳамда Тарафлар томонидан мажбуриятлар тўлиқ бажарилгунигача амал қилади. 

11.3. Ушбу шартнома ҳар бир Тараф учун икки нусхада тузилди. Барча нусхалар айнан бўлиб, бир хил юридик кучга эга.
XII. Тарафларнинг манзиллари ва банк реквизитлари

